
序幕  

各位鄉親甲序大，詳細唸啦詳細看，小弟絕對無臭彈，句句事實無死火泉  ；  

你若想要顧性命，拄到 SARS 攏免驚，跟我來唸七字仔，學會自然好生活。  

  

回想  

SARS 乎咱心驚嚇，有人到今驚破膽，有人毋敢去北京，扑死無坐馬特拉，  

出門無請計程車，尚驚聽到咳嗽聲，歸天無過戶定骹，親像犯人在坐監。  

  

防煞  

第一重要洗手盤，洗了要個擦乎乾，環境未使相濫爛，桌面地板認真拖；  

陪病不是好文化，探病達日歹日仔，毋莫濫糝呸痰涎， SARS 才  烏白湠。  

  

休睏  

發燒無免假認真，好好休睏  茨裡，為著上課領全勤，顛倒害人休規陣；  

平時上班若認真，能力表現頭家信，就免假勇展風神，上班煞來頭殼眩。  

  

看病  

感冒發燒免看病，  茨休睏喝滾茶，沒卡好才看先生，這時口罩尚適配；  

病院細菌尚界濟，看病三長甲二短，感冒縱去甲人擠，小病煞來變大病。  

  

口罩  

講到口罩就想氣，有人囤積無慈悲，大家買無罵阿扁，涂署長煞掛冠去；  

口罩現存千萬片，價帳穩定  個起，只有發燒甲探病，普通口罩尚有利。  

  

隔離  

SARS 傳染漸漸知，不是空氣傳染病，發燒超過二日時，直接接觸是禁忌；  

有發燒者則隔離，無發燒的自管理，這是醫學的道理，請你相信免懷疑。  

  

土匪  

有人有毛吃鬃簑，無毛又個吃秤槌，亂吃動物像土匪，染到 SARS 緊做鬼；  

有人回國不守規，毋量體溫乎人追，藉口自由是匪類，要去地獄免樓梯。  

  

希望  

面頂講甲歸大堆，認真做到才是對，若準火車乎狗吠，阮的心肝像針挖；  

疏忽衛生尚克虧， SARS 隨時送做堆，重視衛生夢尚美，希望甲咱結相隨。  

  

附註：  



1. (火泉 )：台語唸「˙ㄗㄨㄚ」；將肥肉置於熱鍋炸出油來。台語無字，楊青矗先生

以火烹肥肉，油如泉湧出之會意造字。  

2. 馬特拉：指捷運的代名詞。馬特拉公司因施造捷運木柵線久未驗收通行，當時台北

市長陳水扁為了結束交通黑暗期，喊出：「馬特拉不拉，我們自己拉」的口號，振

奮人心，膾炙人口。  

3. 戶定骹：台語唸「ㄏㄜ o ㄉ一ㄥ  ㄎㄚ」，大門口地上突出的門檻。  

4. 濫糝：台語唸「ㄌㄚ m ㄙㄚ mˋ」，胡亂。  

5. 湠：台語唸「ㄊㄨㄚˋ」，傳染。  

6. (立店 )茨：台語唸「ㄉㄧㄚ mˋ  ㄘㄨˋ」，在家。  

 


